
 

 

 

А Г Е Н Д А 
за интерактивната обука на тема:  

ЗАКОНОТ ЗА ОБЛИГАЦИОНИТЕ ОДНОСИ И ДОГОВОРИТЕ ЗА ЈАВНИ НАБАВКИ 

(22 февруари во Винарска визба „Тиквеш“ – Кавадарци) 

Визби на вино и знаење 

 
09.45–10.00  Пристигнување и регистрација на учесниците. 

10.00-11.45  Правни последици од подигање на тендерска документација и учество 

на тендер – дали постои можност да не дојде до склучување на договор за јавнa 

набавкa? Кога се склучува пред-договор и што е тоа модел на договор за јавнa 

набавкa? Дали и од кој момент договорот за јавнa набавкa се смета за склучен, 

произведува правни последици и кои се правните последици доколку не се 

исполнуваат договорните обврски од страните на договорот за јавнa набавкa? Дали 

договорите за јавни набавки можат да содржат извршни клаузули? Дали постојат и 

кои се спецификите на толкувањето на договорите за јавни набавки? Што е тоа 

неправилно исполнување на договорот за јавнa набавкa, што се случува кога целосно 

не се исполнува договорот за јавнa набавкa? Кога може да се направи нотификација 

или приговор за неправилно исполнување или неисполнување на договор.  

Прашања и дискусија. 

 
11.45–12.15  Кафе-пауза. 

12.15-14.00 Дали може да дојде до еднострано или договорно раскинување на 

договорот за јавнa набавкa, кога договорот за јавнa набавкa се смета за раскинат врз 

основа на закон, кога може да дојде до раскинување на договор поради неправилно 

исполнување или поради неисполнување на договорот; Кога може да дојде до 

раскинување или измена на договорот поради променети околности; Што е тоа 

невозможност за исполнување на договорот и какви се правните последици? 

Банкарска гаранција кај договорите за јавни набавки и активирање на банкарската 

гаранција; Течење на казнена камата; Дали е можно  пребивање (компензација) кај 

договорите за јавни набавки; Дали е можно отстапување на побарување (цесија) кај 

договорите за јавни набавки; Применливост на институтот отпуштање кај 

договорите за јавни набавки; Што е тоа  застареност и кога настапува? Одговорноста 

за материјалните недостатоци и обврските врз основа гаранцијата за исправно 

функционирање на испорачаните стоки; Начините за престанување на договорот за 

јавнa набавкa; Поим и правна природа на договор за контрола на стоки и услуги. 

Прашања и дискусија. 

 

 

 



 

 

 

 
14.00–14.45  Винска тура „Визби на вино и знаење“. Винарската визба „Тиквеш“ спаѓа 

меѓу ретките винарници кои нудат огромна разновидност за посетителите што ќе 

одберат да ја запознаат одблизу. Посетата на винарницата започнува со 30-минутна 

прошетка за запознавање на начинот на производство и технологијата која „Тиквеш“ 

ја применува во создавањето на своите уникатни вина. Современата опрема за 

производство ги отсликува неодамнешните инвестициски зафати и визијата за 

развој на винарницата, додека секој поединечен дел од дабовите буриња сместени во 

винскиот подрум раскажува за изминатите берби, предизвиците и успесите кои ја 

градат фасцинантната приказна за „Тиквеш“. Учесниците на обуката ќе ги откријат 

тајните на мајсторите за вино на винарницата со најдолга традиција во овој дел од 

Европа и ќе уживаат во примамливи комбинации на храна и вино. 

14.45–16.00  Ручек во прекрасниот амбиент на ресторанот на „Тиквеш“ со креативно 

подготвени специјалитети од домашната и интернационалната кујна и дегустација 

на вина.  

 

Прочитајте повеќе за предавачите подолу во овој документ. 

 

 

 

 

 

 

 

 

 

 

 

 

 

 

 

 



 

 

 

Предавачи 

Проф. д-р Јадранка Дабовиќ Анастасовска – редовен професор на Правниот 

факултет „Јустинијан Први“ при Универзитетот „Свети Кирил и Методиј“. Автор е и 

коавтор на повеќе универзитетски учебници и учебни помагала  како „Облигационо 

право“, „Облигационо право –практикум“,  „Договори на автономната трговска 

практика“, „Нотаријатот поблизок до граѓаните – практикум“, „Право на 

интелектуална сопственост“, „Право на индустриска сопственост“, „Авторско право и 

сродни права“, „Граѓанско правна и управно правна заштита на патентите“; „Право на 

индустриска сопственост- практикум“, „Договор за лиценца начин на водење бизнис“  

и др. Проф. д-р Јадранка Дабовиќ Анастасовска е автор и коавтор на повеќе од 150 

научни и стручни труда и носител и учесник на голем број меѓународни и домашни 

проекти, учесник во комисии за изработка на стратегии и закони од област на 

приватното право, таа била член на Комисијата за заштита на конкуренција, 

продекан на факултетот, сенатор во Универзитетскиот сенат,  актуелен претседател 

на правната група на организацијата на потрошувачи на Македонија, член на 

Комисијата за кодификација на граѓанското право на Република Македонија и 

раководите на Центарот за интелектуална сопственост на Правниот факултет 

„Јустинијан Први“. 

М-р Маја Малахова – претседателка на Државната комисија за жалби по јавни 

набавки, со долгогодишно искуство во областа на јавните набавки, особено во делот 

на правната заштита и одлучувањето по жалби во Комисијата за жалби по јавни 

набавки при Владата на Република Македонија и во Државната комисија за жалби по 

јавни набавки, како и претходно искуство како судија и адвокат. 


